
Таң ата да ,кояш чыга. 
Кояшны сәламли көн. 
Саумы,кояш,сүнмәс учак, 
Әссәлаамүгаләйкүм! 
Милли ризык чәк-чәктән 
Зинһар, авыз итегез. 
Хуш киләсез, кунаклар, 
Түрдән рәхим итегез! 
                         -Хәерле көн,кадерле җитәкчеләр, кунаклар,авылдашлар,укытучылар,укучылар.Бүген илебездә зур 
бәйрәм.Бүген Белем көне,беренче кыңгырау бәйрәме.Безнең һәммәбезгә дә бу бәйрәм бик якын.Бәйрәм белән сезне. 
Безнең өчен,авылыбыз халкы өчен тарихи вакыйга.Бездә 100 елдан артык тарихы булган  реставрацияләнгән мәктәп-
мәчет ачыла.Авылыбыз борынгы авылларның берсе .Исеменнән үк аңлашыла “Казыйлар иле”-шәкертләр иле. 
Авылыбыз XIX гасыр башында мәгарифнең яңа алдынгы  ысул-алымнарына нигезләнгән(җәдид)мәдрәсә белән дан 
казана.
1882 -1886 нчы елларда махсус мәчет һәм мәдрәсә төзеткәннәр.Алар үзләренең уңайлылыгы һәм күркәмлеге белән 
бөтен өяздә иң яхшылардан саналган.Анда ераклардан килеп укыганнар.Хәзерге вакытта авылда 64 хуҗалык ,
мәктәбебездә 6 укучы гына булса да,сугышка кадәр140 хуҗалыклы 40-50 балалы мәктәп булган.Рәхимсез сугышта 
83 авылдашыбыз батырларча һәлак булган.
Гыйлемгә омтылган безнең авыл халкы.Авылдашларыбыз  күп еллар Казан медицина институты доценты булып эшләгән 
Ситдиков Илдар Габделбариевич,отставкадагы подполковниклар Җәләлев Афзал Җәләлиевич,
Бәдретдинов Гарәфетдин Бәдретдинович,прокурор Гыйниятов Вилдан
Гыйниятович, язучылар берлеге әгъзасы Гатауллин Гайсә Госманович,3 нче дәрәҗә дан орден иясе Фатыйхов 
Расих Фатыйхович, отставкадагы подполковник Фаттахова Нүрия  Госмановна,Татарстанның атказанган терлекчесе 
Гыйләҗиева Гөлнур Заһитовналар белән без горурланып яшибез.
Тырыш игенче һәм терлекчеләр яши бездә.Алар һәммәсе дә безнең мәктәп укучылары.Шулай матур гына яшәгәндә 
авылыбызда зур фаҗига булды.Башлангыч мәктәп бинабыз тулысынча янып бетте.Авыл халкы тетрәнде.
Ярый әле безгә олы йөрәкле җитәкчеләребез Арча муниципальрайон башлыгы А.Ә.Нәзиров,район башлыгының 
социаль мәсьәләләр буенча урынбасары Н.Р.Мифтахетдинова ,район башкарма комитетының инфраструктура үсеше 
бүлеге начальнигы И.С. Фазылҗанов,район  мәгариф бүлеге 
җитәкчесе Р.Р.Бәдриева,”Строй-сервис”ширкәте җитәкчесе Р.Ә.Муллагалиев,ТР мәгариф һәм фән министрлыгы,
ТР культура министрлыгы,Түбән Мәтәскә урта мәктәбе коллективы,Күпербаш 
башлангыч мәктәбе коллективы,муллабыз Салих абый Закиров,Күпербаш авыл җирлеге ,”Вамин –Арча”ширкәтенең 
“Игенче “ бүлеге,эчкерсез әти-әниләр,авылдашлар таяныч булды.Без бүген сезнең алда башыбызны иябез, 
олы рәхмәтебезне белдерәбез. 
 Мәктәп ачылу тантанасын ачык дип белдерергә рөхсәт итегез. 
 -   Районыбыз  республикада барлык тузган мәктәпләр урынына яңаларын төзеп чыккан бердәнбер район.
Бу тынгы белмәс муниципаль район башлыгы А.Ә.Нәзировның фидакарь хезмәте.Безнең кебек аз балалы  кечкенә 
авылларда  авыр кризис шартларында да мәктәпләрне саклап калуыгыз өчен 
Сезгә рәхмәтлебез. 
   Хөрмәтле Алмас Әминович,сүзне Сезгә бирәбез. 
-Рәхмәт Сезгә.
Бу шатлыклы вакыйганы,мөгаен,балалардан да түземсезләнеп көткән кеше юктыр.Йөзләреннән бәхет очкыннары 
сибелә.Әйтер сүзләре дә бик күп.
1нче укучы.Бүген бәйрәм,бүген тантана,
                     Күңелләр көр,йөрәк шатлана.
                     Хәерле көн,җитәкчеләр,
                     Алтын куллы төзүчеләр,
                     Бәйрәмгә килүчеләр.
2нче укучы. Бүген бәйрәм,бүген тантана,
                     Бездә бүген мәктәп ачыла.
                     Йөрәктәге рәхмәт хисләрен
                     Тапшырырбыз  сезгә җыр аша.
                             Җыр.”Бәйрәм бүген”.
3нче укучы.Без бүген бик бәхетлебез
                     Сәламлибез барчагызны.
                     Хөрмәтле җитәкчеләрне,
                     Якыннарны ,танышларны.
4нче укучы.Рәхмәт сезгә,тырыш төзүчеләр,
                     Бүген мактау сүзе уңганнарга.
                     Нинди көч бар сезнең кулларда,
                     Эшегез тиң гүзәл җырларга.
5нче укучы.Мәктәбемнең бинасы 
                    Инде хәзер өр-яңа. 
                    Авылыбызга ямь өстәп 
                    Якты утлары яна. 
6нчы укучы.Әнә бүген күпме бала 
                     Мәктәп юлыннан бара. 
                     Мәктәп-мәчет юлыннан 
                     Изгелеккә юл яра. 
 1нче укучы. Ихлас рәхмәтләрне әйтү өчен 
                     Ничек кенә табыйк сүзләрен . 
                     Менә бүген чәчәк бәйләменең 
                     Бирәбез без иң-иң гүзәлен. 
                           (Чәчәкләр бирелә.) 
 2нче укучы.Яңа мәктәп туган  йортыбыздай 
                      Каршы алыр безне таңнарда. 
                      Максатыбыз –ныклы белем алу. 
                      Сүрелмәс рух яши җаннарда. 
3нче укучы.Мәктәп –белем йортыбыз, 
                     Бик тырышып синдә укырбыз. 
                     Алла бирса,дини гыйлемне дә 
                     Киләчәктә синдә алырбыз. 
4нче укучы.Мәктәбем, синең куеныңда 
                     Белем алыр әле яшь буын. 
                     Кулга алып фатыйхаңны алар 
                     Киләчәккә салыр  үз юлын. 
“Мәктәп”җыры. 
Укытучы.Хөрмәтле җитәкчеләребез,төзүчеләр!Без сезгә чиксез рәхмәтлебез. Бүген бездән дә бәхетле кеше юк.
Кыска гына вакыт эчендә шушындый зур,матур бина белән безне сөендердегез.Бу безнең өчен зур бүләк.
Мәктәбебезне сакларбыз,тырышып укырбыз.Сезгә лаеклы алмаш булып үсәрбез. 
 Сезнең тырышлык белән 
Яңарды бит бинабыз. 
Эшегездә зур уңышлар, 
Сезгә теләп калабыз. 
Зирәк акыл бирсен Ходай, 
Шатлык диңгезендә йөзегез. 
Бәхет,байлык,сәламәтлек белән 
Тулы булсын һәрбер көнегез. 
                (Шарлар очыртыла.) 
6нчы укучы.Матур шарлар  очырдык, 
                      Зәңгәр күкне кочыгыз. 
                      Илгә,көнгә бәхет теләп 
                      Исән –имин очыгыз. 
-Авылыбызда мәктәп ачылу,аның мәчет белән бер бинада булуы авылыбызның өлкән абый-апаларын  бигрәк тә 
сөендерде.Безнең арабызда бүген үзе дә шушы авылда туып үскән,белем алган хәзер дин юлындагы ихтирамга лаек 
Нурзилә абыстай бар.Сүз Сезгә. 
Авылыбызның киләчәген әдәпле,иманлы итәргә теләп балалар өчен булсын 
дип янып –көеп йөрүче Салих абыйны тыңлыйк әле. 
Мәктәбебездә 6 укучы иде,бүгеннән алар тагын да артты.Рөхсәт итегез, 
(санап кителә)мәктәбебезнең  почётлы укучылары итеп кабул итәргә. 
100 елдан артык тарихы булган,таушалган бинаны танымаслык итеп рестав- 
рацияләүдә “Строй-сервис”ширкәте директоры Рафаэль Әдһәмовичның, 
урынбасар Азат Сәмиулловичның,барлык эшчеләрнең хезмәте күз алдында. 
Сезгә олы рәхмәтебезне белдерәбез,сүзне Сезгә бирәбез, Рафаэль Әдһәмович. 
1нче укучы.Сәгать сукты ,вакыт җитте. 
                     Ал тасманы кисегез. 
                     Мәктәбебез сезне көтә, 
                     Әйдә ,түрдән узыгыз. 
